
HADAFKAYAGU WAA HIILKA AFKA HOOYO 1YO HAL-ABUURKIISA

Ku soo Dhowaada Warsidaha AGA!
Warsidaha AGA waa warside-xiliyeed ay soo saarto Akadeemiye-
Goboleedka AfSoomaaligu (AGA), oo idiin soo gudbiya aqoon isugu jirta
xog-wadaag, agoon-wadaag iyo talo-wadaag.

Warsidahan ujeeddooyinka loo aasaasay waxaa ka mid ah in uu ehela-
da afka, hal'abuurka, dhaganka, qoraalka iyo aqoon-faafinta ee daafaha
dunida kala jooga la socodsiiyo hawlaha muhiimka ah ee ku saabsan
arrimaha kor ku xusan. Warsiduhu wuxuu ururiyaa, kaydiyaana
dhacdooyinka muhiimka ah iyo waxqabadka arrimaha kore.

Wixii ah fikrado iyo talobixin ku saabsan sii hagaajinta, hannaaninta iyo
horumarinta warsidahan aad ayaan u soo dhoweynaynaa.

Sidoo kale, gacmo furan ayaan ku soo dhowaynaynaa qoraallada ay soo
gudbiyaan qalinleyda iyo ehelada Af-Soomaaligu.
Warsidahani wuxuu ku soo baxaa nuqul daabacan

iyo mid elektoroonig ah (eeg www.aga.so).
Cinwaanka lagala soo xiriirayaa waa Email: info@aga.so

WARSIDAHA AGA

BOGGA 2AAD

ERAYGA TIFAFTIRKA

Toddobaadka Xorriyadda, 8-jirsiga AGA iyo Maalinta Caalamiga ee Buugga

Kani waa tirsiga 14aad ee Warsidaha AGA oo kul-
miyay saddex munaasabadood oo xusid mudan.

Munaasabadda koowaad waa Maalinta Caalami-
ga ee Buugga iyo Xuquugda Hal-abuurka.
Buuggu waa agab lagu kaydiyo laysuguna gud-
biyo aqoonta iyo kasmada aadanaha, sidaas
darteed, lafdhabar ayuu u yahay aqoon-faafinta.
Qoridda iyo akhriska ka sokow, waxaa jiritaankiisa
lagama maarmaan u ah daabicidda, faafinta, iyo
dhowridda xuquuqda hal-abuurka. Mu-
naasabaddan sannadlaha ah waxaa loo asteeyay
kobcinta arrimahaas la'aantood aanu buuggu
hanaqaadi karin. Waxaa loogu hiillinayaa buugga
iyo aqoonta.

Dadaalkii ballaarnaa ee lagu soo bixiyay qoridda
iyo daabacaadda buuggu, haddaan loo helin
akhriste ka faa'iidaysta, wuxuu nogonayaa hal
bacaad lagu lisay. Tan kale, “daabacaadda” iyo
“faafintu” waa kaabadda xiriirisa qoraaga iyo
akhristaha, la’aanteedna ayna is gaari karin.

Xatooyada fikirka iyo hal-abuurku waa jariimad
dhaawac weyn u geysata buugga (iyo hal-abuurka
kaleba), waxayna burcadnimo ku tahay xuquuqgda
goraaga, maalgelinta daabacaadda iyo jiritaanka
buugga. Buug lagu soo dhididay, hanti badanna la
geliyay, ayuu qof aan waxba ku darsan iska
daabacanayaa, faa'iidana ka doonayaa. Taasi
waxay docfaruur, booli iyo khasaaraba ku tahay
ciddii ku soo dhididay, fikir ahaan iyo maal ahaan
labadaba. Haddaba, waa in maamullada Soo-
maaliyeed dagaal culus ku gaadaan xatooyada
lagu hayo “fikirka iyo hal-abuurka” lana dejiyaa
xeerar lagu dhowrayo xuquuqdan, ciddii ku tu-
matana lala tiigsadaa sharciga.

Is xusuusinta arrimahaas iyo ka hawlgalkooda
ayaa loo asteeyay 23 Abriil ee sannad kasta, oo
gabsoomaysa sannadkii 26aad. Waa tan labaade,
tirsigani wuxuu ku beegan yahay “Toddobaadka
Xorriyadda Soomaalida”, oo ay ku jiraan maalma-
ha ay Soomaalida casrigani hantiday calankooda,
kuna xardhan xusuusteenna ummadeed: 26 Juun,
27 Juun iyo 01 Luulyo.

Farxadda iyo damaashaadka ka sokow, waa
toddobaad la is xusuusiyo xilka ummadnimo, far-
tana laysugu fiigo dayaca iyo nabarrada masuuli-
yaddaa ku dhacay iyo sidii loo dhayi lahaa.

Awoowayaasheen way ku guulaysteen dhalinta
xorriyadda lagu naalloonayo. Maantase, ragha waa
ku raggeede, jiilka xilligan ayaa looga fadhiyaa inay
gartaan xilkooda, kana soo dhalaalaan kaalintooda
ah booga-dhayidda dhaawacyadii shalay, maar-
aynta waayaha ku xeeran iyo dhisidda nolol hab-
boon oo u qalanta.

Waa tan saddexaad e, tirsigani waxa kale oo uu ku
beegan yahay siddeed-jirsiga Akadeemiye-
Goboleedka AfSoomaaliga. Waa fikraddii ka
dhalatay shirweynihii 40-guuradii qoritaanka farta
Soomaaliga ee Jabuuti lagu gabtay Diisambar
2012, oo lix bilood dabadeed isu rogtay hay ad-
cilmiyeed loogu wanqalay Akadeemiye-
Goboleedka AfSoomaaliga; laguna yagleelay
heshiis ay Jabuuti ku wada saxiixeen madaxdii
Soomaalida oo uu martigeliyay madaxweynaha
Jamhuuriyadda Jabuuti mudane Ismaaciil Cumar
Geelle Juun 2013.

Fikrad iyo hindise ayay ahayd siddeed sanno hor-
teed, maantase waa hay ad-cilmiyeed kaalin
muugata ku leh u hiilinta afka hooyo iyo hal-
abuurkiisa, iyo kobcinta agoonta iyo horumarka.
Akadeemiye-goboleedka AfSoomaaliga, oo maga-
ceeda loo soo gaabiyo “AGA”, waxay ka
shaqeysaa geyiga Soomaaliyeed ee Geeska Afrika
iyo jaaliyadaha Soomaaliyeed ee ku baahsan
shanta gaaradood ee dunida. AGA waxay ka soo
baxday kaalin muuqata, waxaase horyaalla hawl
ballaaran iyo himilo ummadeed. Dadaalku ma yara,
waxaase gaasiraya gacanta iyo awoodda kooban
00 ay kula legdanto calool-adeyg iyo garashada
xilka saaran.

Saaxiibbayaal, hambalyo toddobaadka xorriyadda
Soomaalida! Hambalyo 8-jirsiga Akadeemiye-
Goboleedka AfSoomaaliga. Waa innoo sannadkan
sannadkiisa iyo horumar joogto ah!

Akhris wacan!

QORMOOYIN HORTABIN MUDAN

Heesaha Casriga ah iyo Falkintooda

WARSIDAHA AGA

Heesuhu waa jaad-suugaaneed ka mid ah hal-
tirinnada maansadu dallaamiso halbeegga
magac-tusmayntooda. Waa jaad-tixeed mug
iyo miisaan leh oo la majeerto dhuuxa mur-
tidooda. Heesuhu waxay u kala baxaan laba
gaybood oo kala ah: hees hiddeed iyo hees
casri ah. Haddaba, gormadeennan gaaban
waxaan ku eegi doonnaa heesaha casriga ah.
Innagoo si gaar ah wugu faaqidi doona
gaabdhismeedkooda, xeerarka gundhigga u ah
halcurintooda, jaad-tixeedyada ay ka soohmi
karaan iyo kuwa aanay ka samaysmi karin ikk.
Marka hore aan vyare iftiminno curashadii
heesaha casriga ah iyo marxaladihii ay soo ma-
reen tisqaadkooda.

Curashadii heesaha Casriga ah

Soo ifbixii heesaha casriga ah, inkastoo taariikh
sugan aan loo hayn geyigeenna goortii ay ka
bilowdeen, haddana waxaan muran ka joogin
sannadihii afartannaadkii inay ku beegan tahay
curashadooda. Awal-bilowgoodii waxaa loo tiri-
yaa inuu lahaa Cabdi Sinimoo. Waxaa la weri-
yaa inuu Cabdi Sinimoo oo gaari uu wade ka
yahay kaga jabay meel Boorame iyo Jabuuti u
dhexeysa oo geerigo’an ah. Kolkii uu cillad bix-
in waayay gaariga, cid ku dhaantana ay wada-
da ku soo mari weyday ayay noqotay inuu
cidlaciirsil’'idaa dhowr habeen ku negaado.
Markay cidladii ka badatay si uu isu madadaali-
yo ayuu laacay tenneg agtiisa yaallay oo uu
faraha ku garaacay waxaa ka soo baxay cod
habdhac wanaagsan leh. Markaas buu gqaaday
meerisyo cabasho ah oo xaaladdii uu ku
sugnaa ku calaacalay, wuxuu yiri:

Balwooy balwooy hooy balwooy. Waxaa i
baleeyay baabuurreey. Balwooy balwooy hooy
balwooy. Waxaa i beleeyey baabuureey.

Isagu way ku dhaafaysaa isma uu lahayn,
waxayse noqotay hab hor leh oo islamarkiiba
loo bogay.

Dhallinyaradii baa inta la booday magaalooyin-
kii ku fidisay. Muddo gaaban kaddib balwadii
waxay isu rogtay heello oo xagga miraha iyo
miisaankaba balwada kala mid ah.

Heelladii baa ka sii macaanaatay balwadii 00 si
weyn bulshadii ay uga daba-dhacday gaar ahaan
dhallinyarada oo kaba xiisa goyn weyday.

Xiisahaas saa’idka ah ee ay heelladu yeelatay
waxaa sabab u ahaa, waa iyadoo nasiib u yeelatay
soo ifbaxeedii inay la kowsato dhallinyaro Soomaali-
yeed oo reer Cadmeed ahaa oo dalka dib ugu soo
noqotay gaar ahaan dhanka waqooyiga.

Dhallinyaradaas oo tagaannay sida miyuusikada loo
tumo sida: kabanka, tumbugga iyo turunbada foorida
ay caanka ku tahay heelladu teeriyo maantadan in
lagu gaado luugdeeda ikk.

Dhallinyaradaas ayaa si cilmiyaysan oo farshaxan-
nimo faneed ku dheehan tahay u qaabeeyay heella-
dii tisqaadkeeda. lyagoo ku heemaaliyay miyuusig
kala jaad jaad ah iyo codad kala duduwanna ku laray
00 soo jiidasho leh. Taas ayaana keentay in si weyn
loo wada jeclaysto dhegaysigeeda. Heelladii baa ta-
rantay oo yeelatay magacyo kala duduwan oo lagu
kala agoonsado jaadadka ku luugaynteeda. Heel-
looyinkii tisqaaday haddaan gaar ka xusno magacya-
dooda, waxaa ka mid ahaa:

Jowhara luula, Subcis, Raaxeeye, lla dheel, Beerdil-
laacshe, Jiib, ikk. Ujeedda ahaan heelladu jacayl oo
qura ayay kaga hadli jireen hal-abuurradii curin jiray.
Taasina waxay sababtay in mararka qaarkood wada-
jirkooda loogu yeero: Qaraami ama garaam oo afka
Carabiga jacayl ku ah. Muddo gaaban kaddib heella-
dii waxay u xuub-siibatay heesaha casriga ah ee
aynnu maanta nagaanno oo ay dhegtu u jeesho dhe-
gaysigooda.

Jaadad-tixeedyada ay Heesaha Casriga ahi ka
Soohmaan

Badanaaba haltirinnada maansada kulmiso marka
gabayga iyo buraanburka laga reebo inta kale ee
so0o0 hartay sida: geeraarka, masafada, jiiftada, saar-
ka, dhaantada, wiglada, shiribka iwm, way ka soohmi
karaan heesuhu. Maadaama jaadadkan haltirineed
ay beyd gaab ku tixoobaan halbeeggooda maanseed
ku salayntooda heesaha waxay buuxinayaan
dhammaan shuruudaha heesta looga baahan yahay
codaynteeda. Balse, gabayga iyo buraanburka
waxaa looga maagaa ku salayntooda heesta waa
iyagoo ku maansooba tixayntooda beyddheer.

Sidaa daraadeed, way adag tahay in hees
ahaan loo codeeyo meerisyadooda. Tusaale
ahaan buraanburka iyo gabayga tuducyadooda
oo dhaadheer ayaa caqabad keenaysa hees ka
dhigidooda,

haddii la gasbana heesta ka soo baxdaa wax
dhadhan iyo xiiso ah ma vyeelanayso Kku
luugaynteeda.

Qaabdhismeedka Heesaha loo Falkiyo.

Hal-abuurka heesaha casriga ah hababka kala
duwan ee loo falkiyo gqaabdhismeedkooda, labo
jaad ayaan ku soo ururin karnaa oo kala ah:

1. Hees isku furan ah.
2. Hees beydadlay ah.

Heesaha isku furan. Heesaha jaadkan loo falki-
yo waa la taxaa mirahooda. Heesaha isku fu-
ranka ah inta badan way ka dhaadheer yihiin
kuwa beydadlayda ah. Haddaan eegno dhanka
codaynta labadaa jaadee heesaha loo dhiso
mirahooda, waxaa adag kuwa isku furanka ah
marka loo eego heesaha beydadlayda oo iyagu
ka fudud luugsaaridooda. Heesaha isku furanka
marka la codaynayo taxa mirahooda waxaa lagu
kala soocaa ridmooyin kala geddisan. Tusaale
ahaan 20kii meeris oo ka mid ah taxa heesta
isku furanka ahi waxaa lagu codeeyaa ridmo
gaar ah. Hees qura oo isku furan ah ayaa laga
yaabaa in lagu codeeyo shan ridmoo kala ged-
disan. Taasoo xiise iyo dhadhan gaara u yeesha
ku luugaynteeda. Si aan u garanno
gaabdhismeedka heesaha isku furanka ah aan
tusaale u soo gaadanno heesta halkudheggeedu
yahay “Durdur iyo xareedeey”’oo uu curiyay
AHN

C/qaadir Xirsi Yamyam, uuna ku luugeeyay
Cabdalla Yuusuf Hanuuniye. Bal u fiirsada taxa
meerisyadeeda qaddarka aan ka soo gaatay.

Nebi Yuusuf dabadii.

Tii dumarka quruxda leh.
Tii dumarka quruxda leh.
Hal-doorkoodii nogotaay.
Dambar iyo labeeniyo.

Dahab midabkii leeyeey.

WARSIDAHA AGA

BOGGA 4AAD

Xuuralcayntii dunidee.
Daawashada ku timidee.

Dalka lagu manaystaay.

Hadduu diido calatkeen.
Aqal laba daryaaloo
Aan xariir ku daahiyo
Inaan dadab wadaagno.

Wagtiguna na kala diro.

Allaa deeqda bixiyee.
Anna kuuma dudayoo.
Naxariis da’weyn iyo.
Ducaan kugu sagootiyayaa
Ninka damacu raacee.
Dooga calanka saartee.
Guur ay ka doontee.
Iga gacan danbeeyana.
Aan daraaran siiyo.......

Heesaha Beydadlayda. Heesaha jaadkan loo
falkiyo waxaa lagu saleeyaa beydad isku sargo’an
mirahooda iyo kooras soonognoda.Tusaale ahaan
heestu hadday saddex beyd ka kooban tahay iyo
kooras dhextaal u ah, beyd waliba mirihiisu way ka
beddelan yihiin kuwa kale, balse tiro ahaan way
isla egyihiin meerisyadooda, halka kooraska miri-
hiisa inta badan iyagoon is beddelin uu beyd wali-
ba oo heesta ka mid ahi ku hooro ama ku soo
dhammaado.

Tirada beydadka lagu dhisayo heesta waxa ay ku
xiran tahay curiyaha oo hadba ku jaangooya doon-
istiisa.

Haddaanse soo koobno inta badan tirade beydad-
ka lagu dhiso waxaan ku soo ururin karnaa: Laba
beydlay, saddex beydlay, afar beydlay ikk. Si aan
u garanno gqaabdhismeedka heesaha beydadlayda
aan tusaale u soo qaadanno hees saddex beydlay
ah oo halkudheggeedu yahay: Rako oo uu curiyay
AHN Maxamed Cali Kaariye, Hiba Nuurana ay ku
luugaysay. Bal u fiirso beydad ku salaynteeda.

Beydka koowaad.

Sida laba rafiiqoo.

Kalgacayl is raacshaa.
Raacdeeyay aniguna.
Nabad inaan ku raagnee.

Inkastoon ku rabayoon.

Kuu riyaagay maalmahan.
Kooras.

Rafaad noqotay buurtaad.

Rakadeeda fuushay.

Adoon soo rogaalcelin.
Raartana ka soo degin.
Ra’yigayga saan qgabo.

Kala raagi doonee.

Beydka labaad.

Sida ramadka geeloo.
Laga reebay ubadkii.
Ama rabadin doogloo.
Reera ay ku guureen.
Inkastoo raggoo idil.

Kaa raacay adigu.

Kooras.

Rafaad noqotay buurtaad.

Rakadeeda fuushay.
Adoon soo rogaal celin.
Raartana ka soo degin.
Ra’yigayga saangabo.

Kala raagi doonee.

Beydka saddexaad.

Sida reer abaariyo.
Ommoskaba ku riigdeen.
Raxantana rogaalcelis.
Hadba meel u rarayoo.
Roob loo tilmaamaan.

Kuu daba rucleeyaa

Kooras.

Rafaad noqotay buurtaad.

Rakadeeda fuushay.

Adoon soo rogaalcelin.

WARSIDAHA AGA BOGGA 5AAD

Raartana ka soo degin.
Ra’yigayga saanqgabo.
Kala raagi doonee.

Haddaan wax yar is-dultaagno qaabdhismeedka
heestaa aan tusaalaha u soo qaadannay beydad ku
salaynteeda.

Marka aad u fiirsato saddexda beyd ee ay ku sa-
laysan tahay waxaad ogaannaysaa beyd waliba
inuu lix meeris ka kooban yahay. Halkaana waxaa
innooga soo baxay isku sargo’naanta beydadka
looga baahan yahay in aanay meerisna is dheer-
aan. Geesta kale, beyd waliba haddaad gaar ugu
dhugmaysato waxaad kuu soo baxaya inay kala
geddisan yihiin erayada uu ku soohan yahay oo
beydna aan beyd ku mira ahayn. Taana waa hal-
beegga looga baahan yahay dhismaha beydadka
heesta.

Haddaan kooraska eegno dhextaallayntiisa beydad-
ka heesta waxaad ogaannaysaa inuu shan meeris
ka kooban yahay. Mirihii koobaad ee lagu soohay
00 aan is beddelin inuu beyd waliba ku soo hooro.

Halkaa marka aan joogno waxaa xusid mudan
sidaan horayba u soo niri kooraska inta badan mira-
ha lagu sooho %99 iyagoo aan is beddelin ayay ku
soo nog-noqdaan beydadka heesta, sida ku cad
tusaalaha kor ku xusan.

Hees waliba oo la curiyaa xog si gaar ah loogu
saafay ayay tebisaa. Xogtaasi jaadkay doontaba ha
noqotee bulshaduna garan ogtahay markay
dhuuxdo heesta haddaanay shareernayn. Haddaan
u kuurgalno gaabka macno-gudbinta heesaha bey-
dadlayda ah, inta badan curiyuhu wuxuu beydadka
u adeegsadaa goobxaarasho uu ugu soo meela
marmaro ka hor inta aannu u gelin dulucda
dhambaalka uu sido, si loogu dhegraariciyo oo loo
dhararo waxa uu maaggan yahay tebintooda. Halka
kooraska uu ku saafo nuxurka biyadhaca heestiisa.

Gabagabada gormadeenna, haddii la yiraahdo
heesaha casriga ah ha la faagido iska daa
gormooyin lagu soo koobee buugaag ayaa laga qori
karaa marka loo eego baaxad-weynidooda faneed.

Dhammaad
W. Q. Macallin
C/laahi Sh Cabdi (Gacanka)

WARARKA WAXQABADKA AGA

IGAD oo Asaastay Gole-cilmiyeed ay
Xubin ka Tahay AGA

Shir-cilmiyeed uu soo qabanqgaabiyay urur go-
boleedka IGAD ayaa 5/4/2021 ka dhacay magaala-
da Jigjiga.

Kulan-agooneedka o0 socday laba maalmood
ayaa waxaa lagu gorfeeyay sidii ay bahda agoon-
faafinta ee Geeska Afrika ay iskaashi uga wada-
yeelan lahaayeen dhinacyada cilmi-baarista,
tayaynta waxbarashada iyo higsiga hurumarinta

guud.

Dr.
Maxamed Daahir Afrax, oo kulankaas ku mata-

Guddoomiyaha Akadeemiye-Goboleedka,

layay AGA ayaa ka-qayb-galayaashii shirka waxa
uu ku baraarujiyay giimaha afka hooyo, waxana uu
caddeeyay, haddii la doonayo waxbarashadu in ay
nogoto mid tayo leh in lagu saleeyo sooyaalka um-
madda oo saldhiggoodu yahay dhaqganka iyo af-
kooda.

Gabagabadii shirka waxyaabihii ka soo baxay
waxaa ka mid ahaa asaasidda urur-cilmiyeed lagu
magacaabo Golaha Xarumaha aqoon-faafinta
IGAD. Ururradii ku midoobay golohaas waxaa ka

mid noqgotay Akadeemiye-Goboleedka AfSoomaali-
ga (AGA).

AGA iyo Machadka Adeegga Dibadda
IGAD oo Heshiis Iskaashi isla Gaaray

Guddoomiyaha Akadeemiye-Goboleedka AfSoo-
Dr.
11/4/2021 waxa uu kulan bahwaadayn ah kula

maaliga, Maxamed Daahir Afrax ayaa
yeeshay xafiiskiisa magaalada Jabuuti Maareeya-
ha Guud ee Machadka Arrimaha Dibadda Urur-

goboleedka IGAD Md Muuse.

Dr. Afrax wuxuu maareeyaha warbixin ka siiyay
taariikhda, himilada iyo waxgabadka AGA, ah-
miyadda afka hooyo iyo hal-abuurkiisa, iyo xilka
ka saaran dhinacyada uu ka mid ka yahay Urur-
goboleedka IGAD ee uu ka tirsan yahay mac-
hadku, isaga oo ku boorriyay in Af-Soomaaliga
lagu daro afafka lagu barto machadkaas.

Maareeyaha machadka IGAD ayaa soo dhawee-
yay xogta uu la wadaagay Guddoomiyaha AGA,
waxaana ay labada masuul isla meel-dhigeen in
loo hawlgalo meel-marinta sidii loogu tallaabsan
lahaa dhawr hawlgal oo la iska-kaashado, kuwaas
00 looga tilmaan-gaadanayo heshiiskii iskaashiga
(MoU) ee ay kala saxiixdeen AGA iyo IGAD.

Akadeemiye-Goboleedku waa madal agooneed
loo unkay daryeelka iyo horumarinta afka hooyo

iyo hal-abuurkiisa.

Jaamacadda Minnesota iyo Goosanka
AGA ee W/Ameerika oo Qabtay Tab-
abbar ku Saabsan Af-Soomaaliga

Tababbar ku saabsanaa agoon gudbinta barasha-
da Af-Soomaaliga oo loo gqabtay dadka Soomaali-
yeed ee Af-Soomaaliga u adeegsada shaqooyin-
kooda, ayna soo gabangaabisay jaamacadda Min-
nesota 00 kaashanaysa goosanka AGA ee
Waqooyiga Ameerica ayaa 9-10/4/2021 waxaa la-
gu qabtay xarunta jaamacaddaas.

Tababbarkaas waxaa ka faa’iidaystay macallimiinta
afka dhiga, turjubaanno, bahda saxaafadda, cu-
limada diinta

iyo qaar ka mid ah ardayda

Jaamacadda ee Af-Soomaaliga ka dhigata.

Furitaanka tababbarka waxaa ka hadlay Professor
Yuichi oo ah Guddoomiyaha waaxda “African
American & African Studies” ee Jaamacadda Min-
inuu  soo

nesota, waxaana uu uu sheegay

dhaweynayo gabashada tababbarkan.

Intaasi ka dib, waxaa loo gudbay qaadashada
casharadii tababbarka, waxaana daruusta tab-
abbarkaas bixinayay Macallin Saciid Saalax Ax-
med —wakiilka AGA Waqooyiga Ameerika- iyo Ing.
Cabdi Maxamuud Suleymaan “Aw Cabdi’. Waxay
ka gayb-galayaasha la wadaageen aqgoontii loogu
talagalay in tababbarkaas dhexdiisa lagu qaato.

AFRICAN AMERICAN
&AFRICAN STUDIES

(COLLEGE o LIBERAL ARTS

UNIVERSITY OF MINNESOTA

TABABBAR

BARASHADA AFKA IYO
SUUGAANTA SOOMAALIYEED

UNIVERSITY
OF MINNESOTA

Tababbarka waxa soo diyaarisay Jaamacadda Minnesota oo la
kaashatay Akadeemiye-Goboleedka AfSoomaaliga (AGA) laanta

W. Ameerika
w

1- Prof. Said Salah Ahmed, Bare sare, Abwaan, Suugaanyahan
2- Eng. Cabdi Maxamuud Suleymaan (Aw-cabdi) Bare, Aqoonyahan

Goobta: Jaamacadda Minisoota - Abriil 9-10, 2021

Adeegsiga AGA ee Aaladda
Zoomka oo Gu’ Jirsatay

lyadoo laga duulayo xakamaynta faafitaanka
safmarka Covid-19 iyo fulinta qorshe-hawleedka
AGA, Akadeemiye-Goboleedka AfSoomaaligu
waxay gaadatay bishii Juun 2020 go'aan ah inay
hawlaheeda u adeegsato aaladda ZOOM-ka,
lana yareeyo barnaamijyada fool-ka-foolka ah.

Barnaamijka ugu caansan ee aaladdan lagu
adeegsaday muddadaa sannadka ah waa
“Madasha AGA ee Horumarinta Afka Hooyo
iyo Hal-abuurkiisa” o0 si bille ah loo gabto.
Muddadaas sannadka ah waxaa lagu qabtay 11
madallood, oo lagu lafaguray mawduucyo kala

duwan, oo kala ah: afka iyo hal-abuurkiisa.

Madasha AGA waxay kulmisaa ehellada Af-
Soomaaliga iyo suugaantiisa, bahda dhaqanka
iyo aqoon-faafinta, bahda waxbarashada iyo
cilmi-baarista, iyo cid kasta oo ku hawlan ama
jecel afka, hal-abuurka, dhaganka, qoraalka iyo
agoonta. Waxaa si toos ah loogu baahiyaa bara-
ha bulshada, sida Facebook LIVE. Waxaa si
joogto ah ula socda madashan kumanaan qof oo
kala jooga dalalka Geeska Afrika iyo qurbajoogta
ku faafsan daafaha dunida.

SANNAD-JIRSIGA ISTICMAALKA AALADDA FOGAAN-ARAGGA (ZOOM)

8 R 5

Madaxda AGA iyo Hay’adda Macaarif oo Kulan Yeeshay

Wafdi uu hoggaaminayay Guddoomiyaha Aka-
deemiye-Goboleedka AfSoomaaliga (AGA) Dr.
Maxamed Daahir Afrax ayaa 5/6/2021 waxay ku-
lan muhiim ah la yeesheen madaxda haya’'dda
Turkish Ma’arif Foundation gaybteeda Soomaali-
ya 00 uu hormuud u ahaa Maareeyaha

haya’ddaas, Mudane |lhsan Cerrah.

Kulankaas oo ka dhacay xarunta ay magaalada
Mugqdisho ku leedahay Hay’adda Macaarif, oo ah
hay’ad weyn oo ka shaqaysa arrimaha waxba-
rashada iyo guud ahaan aqoon-faafinta, waxaa
guddoomiyaha iyo wafdigiisa si diirran ugu soo
dhaweeyey Maareeye Cerrah.

Ka dibna Guddoomiye Afrax ayaa magaca AGA
wuxuu Ma’arif Foundation oo uu matalayey
Maareeyaheeda, Ihsan Cerrah, WuUXuu
guddoonsiiyey Shahaado-sharaf ay ku qoran
tahay in ay ku mutaysatay taageerada ay
haya’ddaas AGA ugu deeqday xafiis ku-meel-
gaar ah oo ay ku shagayso inta laga dhisayo

xarunteeda rasmiga ah.

Guddoomiyaha AGA, Dr. Maxamed Daahir Afrax,
waxa uu sheegay in uu ku faraxsan yahay
boogashada Xarunta Ma’aarif Foundation iyo
guddoonsiinta shahaado-sharafta.

Guddoomiyuhu wuxuu tilmaamay baahida loo

gabo in la sii xoojiyo iskaashiga labada
haya’dood, kaas oo qayb ka ah iskaashiga
baaxadda weyn ee ka dhexeeya Somaaliya iyo
Turkiga. Wuxuu tilmaamay in loo baahan yahay
in sida uu u xooggan yahay iskaashiga dhina-
cyada dhaqaalaha, siyaasadda iyo amniga si la
mid ah loo xoojiyo iskaashiga dhinaca afka iyo

dhaganka.

“Waxaan u baahannahay inaan wax badan ka
baranno khibraddiinna hodanka ah,” ayuu yiri Dr.
Afrax,

“Sidoo kalena waxaan diyaar u nahay inaan gacan
idinka siinno wax kasta oo awoodayada ah.” ayuu
intaasi raaciyay.

Maareeyaha hay’adda Turkish Ma’arif, lhsan Cer-
rah, oo isna halkaas ka hadlay ayaa sheegay in
AGA hawlo muhiim ah u hayso ummadda Soo-
maaliyeed, wuxuu ku nuux-nuuxsaday in ay ka
go’an tahay garab-istaaga Akadeemiye-
Goboleedka, isaga oo ballangaaday in uu u hawl-
gali doono sidii ay wada-shagayn u yeelan
lahaayeen AGA iyo xarumha waxbarshada, afka

iyo dhaqanka eeTurkiga.

Ihsan Cerrah oo hadalkiisa sii wata ayaa sheegay
in ay u baahan yihiin dad Turki ah oo yagaanno
afka Soomaaliga, waxaana uu tibaaxay in ay di-
yaar la yihiin fasalladii lagu baran lahaa afka Soo-
maaliga iyo agabkii fududeyn lahaa waxba-
rashadaas, isaga oo dhinaca kale ballangaaday in
uu ka shagayn doono sidii jaamacadaha Turkiga
ay afka Soomaaliga ugu dari lahaayeen lugadaha
lagu barto jaamacadahaas, kaas oo ahaa qodobka

mid ahaa soojeedintii Dr. Afrax.

Gabagabadii kulankaas waxa ay labada dhinac
isla garteen in ay kala qortaan heshiis wada-
shaqayn (MoU) geexaya fulinta qoddobadii la isla
meel dhigay.

ﬁ"\ 1-;-:|‘

Kulan lagu Gorfaynayay Hawlaha
Akadeemiye-Goboleedka AGA
oo lagu Qabtay Muqdisho

Guddoomiyaha Akadeemiye-Goboleedka AfSoo-
maaliga (AGA), Dr. Maxamed Daahir Afrax ayaa
24/5/2021 waxa uu kulan gaar ah oo looga had-
hawlaha

layay dardargalinta Akadeemiye-

Goboleedka la yeeshay xubnaha goosan-
hawleedka Akadeemiyada ee magaalada
Muqgdisho.

Guddoomiyaha AGA oo ugu horreyntii ka had-
layay kulankaas ayaa goosanka Akadeemiyada
ee Muqdisho waxa uu la wadaagay sida loogu
baahan yahay in loo laba jibbaaro shaqooyinka
AGA, waxaana uu faray xubnaha in ay la
yimaadaan waxqgabad la taaban karo iyo dadaal
dheeraad ah, isaga xubnaha ku celceliyay haw-
laha Akadeemiyada u yaalla inay aad u badan
yihiin.

Kulankaas waxaa iyaguna ka hadlay xubnaha
goosanka Muqdisho, kuwaas oo soo jeediyay
warbixinno ku saabsanaa horumarkii laga
sameeyay hawlihii socday ee Akadeemiyada,
sida: qorsho-hawleedka AGA 2021, warbixin-
sanneedka 2020, madallada AGA ee billaha ah
iyo goddobo kale oo muhiim ah, sida Warsidaha

AGA, afartiisa tirsi ee sannadka soo baxaya.

Guddoomiyaha AGA oo Safarro
Hawleed ku Tagay Magaalooyin
Geeska Afrika

Guddoomiyaha Akadeemiye-Goboleedka AfSoo-
maaliga (AGA), Dr. Maxamed Daahir Afrax ayaa
intii u dhaxaysay bishii Abriil iyo Maajo waxa uu
safarro hawleed ku soo kala bixiyay magaalooyinka

Jabuuti, Jigjiga iyo Garoowe.

“Socdaalladii aan ku tagay magaalooyinkaas waxa
ay ku saabsanaayeen xoojinta hawlaha Akadeemi-
ye-Goboleedka, shirar-cilmiyeedyo, goloyaal
aqooneed, bahwaagayn iyo heshiisyo lagu hor-
marinayo shaqooyinka Akadeemiye-Goboleedka
AGA iyo afka
magaalooyinkaas kula soo saxiixday qaar ka mid
ah

boogashooyinkaas

horumarinta hooyo ayaa

madaxda goobahaas, xaqiiqdiina

waxa ay ku soo gaba-
gaboobeen si guul leh.” ayuu yiri Dr. Afrax; oo
dhanka kale caddeeyay in ay si ballaaran u
ay
Goboleedka AGA ku leedahay magaalooyinka uu

shageynayaan laamaha Akadeemiye-

safarrada ku tagay.

Ha’adadaha iyo ururrada

Goboleedka (AGA) kala saxiixdeen heshiisyada

ay Akadeemiye-

waxaa ka mid ah, Ururka IGAD, Jaamacadda
Jabuuti, Telefishanka RTD iyo hay’ado kale.

Hadafkayagu waa hiilka afka hooyo iyo hal-

abuurkiisa.

—————————

AGA iyo Xarunta PDRC oo Kulan
Shaqo Yeeshay

Akadeemiye-Goboleedka AfSoomaaliga (AGA)
iyo haya’dda PDRC ee cilmibaarista iyo ho-
rumarinta (PDRC) ayaa 28/6/2021 magaalada
Garoowe waxay ku yeesheen kulan looga wada
xaajoonayay iskaashiga iyo wada shagaynta
labada xarun-cilmiyeed. Kulankaas 00
dhexmaray Guddoomiyaha Akadeemiyada, Dr.
Maxamed Daahir Afrax, iyo Agaasimaha Guud
ee PDRC, Mudane Cali Faarax, waxaa lagu fa-
langeeyey qodobbada ay ka midaysan yihiin

labada haya’dood.

Qodobbada laga wada hadlay waxaa ka mid
ahaa inay labada dhinac iska kaashadaan arri-
maha cilmi-baarista iyo aqoon-faafinta ku

saabsan Af-soomaaliga, dhaganka iyo hal-
abuurka. Waxayna isla gireen in Af-Soomaaliga
iyo hal-abuurkiisa uu nogon karo furaha naba-
daynta iyo horumarinta dhinac kasta leh; sidaa
awgeed inay muhiim tahay in lagu wada dadaa-

lo daryeelka iyo ka faai’deysiga afka hooyo.

Gunaanadkii kulanka, labada dhinac waxay isku
af garteen inay yeeshaan iskaashi iyo wada
shagayn ah.

Madashii AGA ee Bisha Juun
oo Qabsoontay

Madasha AGA ee bisha Juun oo aaladda ZOOM
lagu qabtay 19/6/2021, waxaa lagu falanqeeyay
“Waxtarka ay Suugaantu u Leedahay Bulshada:
Murti & Maaweelo”.

Xeeldheerayaasha madasha soo jeediyay waxay
Md. Rashid Sh. Cab-
dillaahi “Gadhweyne”, Qoraa iyo suugayahan Siciid

kala ahaayeen:
Jaamac Xuseen iyo maansayahan Cabdirashiid Ina

Cawsgurow.

Md Rashiid “Gadhweyne” ayaa ka hadlay kaalinta
suugaanta ee dhaganka iyo bulshada, Md Caws-
gurow ayaa ka hadlay eray-bixinta afka iyo kob-
cintiisaba.

Md Saciid Jaamac oo ka hadlay suugaanta tiraabta
ayaa yiri: “Tiraabtu qoraal ayaa lagu tabiyaa, akhris-
na waa lagu hantaa, ummadda Soomaaliyeed waxa
ay tiraabteedu kor u soo kacday qoristii farta Soo-
maalida ka dib, tiraabtu waxa ay waxtar weyn ka
gaysataa barbaarinta ama baraarujinta akhristaha,
kor-u-gaadida wacyigiisa, hufidda akhlaaqgdiisa, bal-
laarinta adduun araggiisa & soofaynta maskaxdiisa.”
Ugu dambaynta guddoomiyaha AGA, Dr. Maxamed

D. Afrax ayaa soo gunaanaday madasha una ma-
hadceliyay ka-qaybgalayaasha.

Madasha AGA ee Bisha Juun

WAXTARKA SUUGAANTU U LEEDAHAY BULSHADA
“MURTI & MAAWEELO”

Soojeediyayaasha

Md Siciid Jaamac Xuseen Md Rashiid Sh. C/laahi
ugoany ihoaro Culuvmta

Qoraa & Suugaanyahan Suu
n LIVE
zoom

Taariikh: 19/06/2021, Sabti
Saacad: 07:00 — 09:00 Fiidnimo WBA

ZOOM ID: 786 605 0646
Passcode: AGA2021

WARAR KALE OO XUSID MUDAN

Madaxweynaha Puntland oo soo Saar-

ay Wareegto ku Saabsan Hirgelinta
Adeegsiga Afka Soomaaliga

Madaxweynaha Dawladda Puntland, Md Saciid C/
llaahi Deni ayaa 21/6/2021 waxa uu soo saaray
wareegto ku saabsan hirgelinta adeegsiga Afka
Soomaaliga.

Wareegtada oo ku socotay, dhammaan Wasaar-
adaha Dawladda Puntland, dhammaan hay’adaha
Dawladda Puntland,
dhammaan guddoomiyaasha gobollada iyo deg-

madaxa-bannaan ee
mooyinka Dawladda Puntland, ayaa lagu faray in
ay si buuxda ugu dhagmaan addeegsiga Af-
Soomaaliga, qoraallada xafiisyada, boorarka shi-
rarka iwm.

Wasaaradda Warfaafinta, Isgaarsiinta, Dalxiiska,
Hiddaha iyo Dhaganka Puntland ayaa horay u
soo saartay Xeerka llaalinta Afka Soomaaliga.

Akadeemiye-Goboleedka (AGA) ayaa Dawladda
Puntland ku bogaadisay dadaalka ay ugu jirto xo-
ojinta afka Soomaaliga, tallaabadaanna ay ho-

rumar iyo horukacba u tahay hiilka afka hooyo.

Toddobaadka Dhaganka
Puntland oo ka Dhacay Garoowe

Munaasabad lagu maamuusayay xuska toddo-
baadka Puntland,
gabangaabisay Wasaaradda Warfaafinta Punt-

dhaganka ayna  soo
land ayaa 7/6/2021, waxaa lagu qabtay xarunta
Mu-

naasabadda waxaa lagu soo bandhigay suugaan

wasaaradda magaalada Garoowe.
ka tarjumaysay giimaha dhaganka iyo gaar ka mid
ah, cayaaraha hiddaha iyo dhaganka Soomaali-

yeed.

Wasiirka Warfaafinta, Isgaarsiinta iyo Dhaqanka
Puntland, Md C/llaahi Cali Xirsi (Tima-cadde)
ayaa munaasabadda ka sheegay in wasaar-
addiisu ay ka go’an tahay ururinta qaybaha kala
duwan ee dhaqganka iyo sooyaalkii Soomaaliyeed.

Madaxweyne Ku-xigeenka Puntland, Md Axmed
Cilmi Cismaan (Garaash) oo soo xiray xafladda
ayaa sheegay in ay Puntland xoogga saari doonto
soo noolaynta dhaganka, isaga oo halkaas ka
caddeeyay in ay waajib tahay sida dastuurka loo
ilaaliyo in dhagankana loo ilaaliyo.

Buug lagu soo Bandhigay Boosaaso _
Munaasabad ballaaran oo lagu soo bandhiggayay Taariikh-nololeedkii Dr.
Maxamed Yaasiin Daahir (Dr. Boob), uu qoray Maxamed Xirsi Siciid |
“‘Roore” ayaa 3/4/2021 lagu qabtay magaalada Boosaaso.
Hadal uu munaasabadda ka jeediyay Eng. Axmed Faarax (Caaqilka) oo ka
mid ah masuuliinta AGA ayaa sheegay in uu soo dhaweynayo daahfurka loo
sameeyay buugga Taariikh-nololeedkii Dr. Boob, waxaana uu bogaadiyay
gorihii buugga, isaga oo halkaas ku guddoonsiiyay nuqullo ka mid ah War-
sidaha AGA naadiga akhriska iyo qoraalka ee magaalada Boosaaso.

Guddoomiye Ku-xigeenka Dhal-
linyarada G/Banaadir oo Bogaadisay
Warsidaha AGA

Dhallinyarada G/

ayaa

Guddoomiye Ku-xigeenka

Banaadir Seynab Maxamed Rooble,
sheegtay in ay waqti walba la socdaan warsidaha
AGA ee ku hadla codka Af-Soomaaliga iyo Aka-
deemiye-Goboleedka AfSoomaaliga (AGA), iyada
oo tilmaamtay in uu si joogto ah xaruntooda u soo

gaaro cadad walba 00 soo baxa.

“Barashada afkeenna hooyo, dhagankeenna, qii-
maha suugaanta iyo madaddaalo ayaan ka helnaa
warsidaha AGA.” ayay tiri Seynab Maxamed oo
03/06/2021, u warramaysay degelka (mareegta)
Akadeemiye-Goboleedka.

Guddoomiye Ku-xigeenka ayaa caddaysay in
Maktabadda Eng. Yariisow uu warsiduhu wax ba-
dan ku soo kordhiyay. Waxayna Akadeemiye-
goboleedka uga mahadcelisay dadaalka ay ugu
jirta horumarinta aftka hooyo.

Jaamacadda Simad oo Qabatay
Toddobaadka Dhaganka

Jaamacadda Simad ayaa 29/5-2/6/2021 qabatay
bandhigga sannadlaha ah ee toddobaadka dha-
ganka. Waxa ay sannadkan ardaydeeda u
gabatay tartan ku aaddan dhinaca dhaganka, hid-

daha iyo suugaanta Soomaaliyeed.

Waxaa tartamayay Kulliyadaha kala geddisan ee
jaamacadda, waxaana garsoorayay tartanka,
guddi ka socday Golaha Abwaannada Soomaali-

yeed.

Guddoomiyaha Golaha Abwaannadda Soomaali-
yeed, Abwaan Xirsi-dhuux Maxamed oo ka hadal
kooban ka soo jeediyay furtitaankii tartan-
dhagameedkaas ayaa sheegay inuu Simad ku
ammaanayo sida ay kor ugu qaadayso dhaganka
Soomaaliyeed, isaga oo ardayda tartamaysa u
s00 jeediyay in ay soo bandhigaan dhagan la

jecleysan karo.

Qalinleyda & Hal-abuurka Geeriyooday

Allaha u naxariistee waxaa toddobaadyadii la soo dhaafay bahda qalinleyda iyo hal-abuurka ka geeri-

yooday marxuumiin ay ka mid yihiin:

1. Abwaan Ibraahim Ismaaciil Sugulle “Sooraan”, 26/5/2021 ku geeriyootay magaalada Burco.

2. Bare Sare Maxamed Cabdi Gaandi, 18/4/2021 ku geeriyooday waddanka Faransiiska. llaaheey ha

u naxariisto oo ha u nuuro xabaasha.

KORORSO AQOONTAADA AFKA HOOYO

Sarfaha Iskuxireyaasha

Iskuxireyaal waa erayada hadalka gudihiisa ka
gabta hawsha isku xiridda.

U fiirso :

‘Biyuhu waxay ka yimaadaan cirka, dabadeedna
daad bay noqdaan. Markaas kaddib ayay webiyada
iyo ceelasha buuxiyaan. Biyuhu haddana waxay
ka soo dhashaan ama ka soo burqadaan ilaha
ceelasha iyo laasaska. Biyaha badduse way dha-
naan yihiin, cusbo badan ayaa ku jirta. Dadku
maanta wuxuu ku dadaalayaa in cusbada biyaha
badda laga bixiyo oo markaas la cabbo”.

Erayada la madoobeeyey shagadoodu waa in ay
isku xiraan oo u dhexeysiiyaan xiriir iyaga iyo erayo
kale ama kooxo erayo; sidaas awgeed ayaa loogu
bixiyay “iskuxireyaal”.

Iskuxireyaashu, waxay isku xiriiriyaan, oo ay ka
dhexeysiiyaan xiriir erayo laysu keenay. Aan isku
dayno in erayadaan aan ka saarno, sheekada aan
kor ku soo xusnay, kaddib waxaan arkaynaa in er-
ayadani muhiim yihiin micnihiina uu mugdi gelayo
00 aan si fiican loo fahmaynin:

“Biyuhu waxay . yimaadaan cirka, dabadeed. daad
bay noqdaan. Markaas kaddib ayay webiyada ..
ceelasha buxiyaan. Biyuhu hadda .. waxay.. sS00
dhashaan.... .... So00 burqadaan ilaha ceelasha....
laasaska. Biyaha baddu .. way dhanaan yihiin,
cusho badan ayaa .. jirta. Dadku maanta wuxuu..
dadaalayaa.. cusbada biyaha badda la. bixiyo, ..
markaas la cabbo”.

Erayadan saas u yar yar (ka, ku, iyo, na, iwm.), 00
gaabkoodu aanu isbeddelin guud ahaan aad bay u
muhimsan yihiin, maxaa yeelay sida gano oo kale
ayay u shaqeeyaan iyagoo isku Xiraya erayo ama
kooxo erayo ah.

Iskuxiriyaashu labo koox ayay u kala qaybsamaan:
horyaalayaal iyo xiriiriyeyaal.

1. Horyaalayaasha

Falku, maadaama uu yahay curiyaha ugu muhim-
san weerta, wuxuu hayaa magacyada weerta.

Magac kastoo yeele ah falka ayaa si toos ah u
haya isagoon u baahan ganaha lagu magacaabo

horyaalayaal. Tus.:
1) Cali ayaa cunay
2) Mire baa fariistay

Sida muugata weer walba yeelahceda iyo
falkeeda uma dhaxeeyo gan isku xirta. Haddiise
aan doonayno in weer walba aan ku biirino magac
kale (ama oraah magaceed) oo aan ahayn yeele,
waxuu falku u baahanayaa “gan” uu ku gabsado
magacan dambe, u fiirso tusaalayaashan hoose:

B) Mire baa ku fariistay kursiga
T) Salaad baa u orday guriga

Haddii labadan weerood aan ka saarno hor-
yaalayaasha (ku iyo u), labadii eray (kursiga iyo
guriga) ee aan ku soo kordhinnay lama haystaan
weerahooda, sidaas darteed weero aan la oggo-
laan karin ayay nogonayaan:

J) Mire baa fariistay kursiga
X) Salaad baa orday guriga

Si weerahaan ay u nogdaan kuwo qumman oo la
oggolaan karo waa in aynu dhex gelinaa hor-
yaalayaal ku habboon o0 isku xiri kara erayada
dib loogu biiriyay iyo falka weerta, haddii kale
waxaan ka khasbannahay in aan ka saarno laba-
da magac ee lagu biiriyay. Markaasaana weerihii
nogonayaan sidii tusaalooyinkii hore (2) iyo (3),
sidaasayna ku qummanaanayaan.
Dayax Axmed lley ayaa ka soo koobtay
Barashada Naxwaha Af Soomaaliga,
(1999, London)

Abdalla Omar Mansur & Annarita Puglielli,
bb. 74-76

Universita degli Studi di Roma TRE
Dipartimento di Linguistica

BARASHADA NAXWAHA
AF SOOMAALIGA

A Somali School Grammar

ABDALLA OMmAR MANSUR
ANNARITA PUGLIELLI

SUUGAANTA & HAL-ABUURKA

limadii Aabbahay (Sheeko Gaaban)

Aabbahay waa nin aad u furfuran, dabeecad
wanaagsan, kaftan iyo qosol badan, garaabada
iyo dadka deegaanku ay aad u jecel yihiin.

Waa nin gacan furan xagga bixinta; masaakiinta
u leh gacan dhiib qurxoon, masaajidka ku xiran,
Quraan akhris badan, xishood badan oo afgaa-
ban.

Deeqaay, aabbahaa waa nin si wanaagsan idiin
tarbiyeeyay. Aabbe kaliya idiinma ahan ee xitaa
waxaa uu idiin yahay saaxiib qgiima badan, heer
ay gaarto kalsoonida aad isaga ku gabtaan
inaad wax walbaa u sheegataan. Waa aabbe
kaftan badan, naxariis dheeraad ah u muujiya
carruurtiisa.

Aabbahaa markaad u fiirsato sida uu ula dhag-
mayo carruurtiisa, gaar ahaan uu gabdhaha u
giimeynayo, waxaad dareemaysaa aabbaha
dunida ugu gaalisan in uu yahay. Maad
hooyadiin sidaan oo kale u soo hareer fariisa-
taan! Aabbihiin waxaad gaarsiiseen heer uu fur-
sad u waayo waqti uu wax ku cuno ama uu na-
siino ku gaato. Bal fiiri, midkaa yar ee si-
jaayadda la ordaya, fiiri wiilka aabbe qoortiisa
ku dhaggan ee leh: qaabkee loo sameeyay
mucjisadan! Bal fiiri, midda da’ saddexaadda
reerka ah ee buuqga carruurta kale aamusinaysa
ee ku haysa ama ku faanaysaa maanta: aniga

kaliya ayaa xisaabtii fasalka ka shageeyay.

Hooyo Xaadsan dhinac ayey ka soo qay-
lineysaa. Aabbihiin ayay ku leedahay: “Markaad
timaaddo, guriga dhan wuu isla kacayaa. lI-
mahaan iska canaano, sidii waayeel lixdan jir ku
curtay ilmaha ha u jilicsanaane. War xishooda,
deriska yuusan idinla yaabine.”

Bal fiiri, adeer Axmedka dariskiinna ah sida
arxandarrada ah uu carruurtiisa u garaacayo,

ugu qaylinayo habeen iyo maalinl Meel ma lagu
sheegaa ama ma maqashay cid sheeggiisa haysa
wiilkiisa Mahad ee garaacistii uu aabbihiis garaacay
guriga uga magan, xitaa aan nolol iyo geeri lagu
hayn.

Deeqaay, waxaad dhibsataa adduunkana aad u
neceb tahay in aabbahaa uu xaaladdaada hoose ku
weyddiiyo iyo wiilka telefoonkan sida joogtada ah
kaaga soo wacaya. Haa, waan ku agaannaa, llaahay
ayaa dabcigaba kaa gaaday oo caqli iyo xikmad aad
aabbahaa kula sheekaysato ayaadanba hayn.
Maxaad u diidaysaa waa runtiise; ragga isagaa kaa
yaqaan, kan kuu galma ee noloshaada anfacaya
haddiiba uu kuu tilmaamayo maad ka dhegaysatid?
Ma isagaa kugu vyiri: nin iima keeni kartid? Markaad
kala dhuumanayso, kaad adigu soo arkatay!

Aabbihii aad ku ooyn jirtay, kana daba carari jirtay,
waxaad doonto aad weyddiisan jirtay, hadiyadaha
gaaliga ah kuu keeni jiray, marka iskuulka aad
kaalmaha hore ka gasho, si gaara kuu abaalmarin
jiray, miyaa bahal noqday oo markaad hanaqgaad
noqotay iska beddelay qofkii uu ahaa?

Marka uu idinku soo hadalgaado nimanka noocya-
dooda iyo beenta ay gabdhaha ku sasabaan, si uu
idin kaga digo, maxaad la carartaa oo aad goobtaba
uga kacdaa?

Ma waxay kula ahaatay afkaba haddii uu aabbahaa
kala gaado, si uu idiin waaniyo in waranku xaggaada
ku soo jeedo? Maalinna ma arki weyday naxariista
iyo kalsoonida uu wax walba idiinku sheegayo, ragga
kuwooda xunna uu idiinka digayo?

Deegaay, ma waxaad qarinaysaa iimo iyo dhaliilo
aad ku ogtahay saxiibkaa Saleebaan oo aad indho
isaga maahee caqli kaleba aadan lahayn?

Xitaa, maalinna ma garan weyday talooyinka aabba-
haa in aad dhegaysatid, oo aad u fiirsatid sifahaas

(sii raac bogga 15aad)

uu ragga ka sheegayo in uu saaxiibkaa leeya-
hay oo aad hadhow xitaa kala talin karto in uu
dabeecadaha gaar iska beddelo.

Saaxiibkaa Saleebaan si joogta ah ayuu kuula
soo hadlaa, hadalkaadana kama caajiso jacayl
waalli ah ayaad adna u haysaa. La iskumana
diidana giimaha iyo wanaagga uu jacaylku lee-
yahay qofka uu galana waa la yagaan dad iyo
duunyaba meeshuu ka dego.

Deeqaay, yaa ku yiri oo kuu sheegay, qofka uu
jacaylku galo noloshiisa waxba ma qabsan karo.
Maskaxdaada ma ku laabatay oo ma is weyddii-
say saddex qalad oo ay noloshaadu sii galayso.

Midda koowaad kulamadaan joogtada ah ee
Saleebaan aad la samayneyso Jaamacaddaa-
diina aad uga habsaamayso waxa ka imaan ka-
ra, maalinna ma ka fakartay?

Dhafarkaan joogtada ah oo aad habeenkii tele-
foonka kor ugu haysid caafimaadkaada iyo wax-
barashadaada saamaynta uu ku yeelan karana
ma ka fakartay?

Khiyaanadaan aad reerkaada ku samaynayso,
00 adigoo jaamacad lagugu ogaa aad dhex ka
leexanaysid, oo nin aan ku gabinna aad u ta-
gaysid, musiibada ka dhalan karta maalinna ma
ka fakartay?

Haa, naag lee tahay waxbarashadaada jikaa u
dambaysaa warkii ahaa ee nacaska uu soo hin-
disay miyaa qalbiga kaa galay.

Maalinna kuma fakarin gabdhahan heerka no-
losha iyo waxbarashada ka gaaray ee magaca
iyo maalka adduunyada ka sameeyay. Marna
waad arki weyday, sow maaha?

Hadda,
looshaadana wax baa galay. Farxaddii badneyd

xaalka wuu kugu adkaaday ca-
ma haysatid? Aabbahaa wajiga ma siin kartid
00 reerkaada waxaan uma sheegan kartid ee

maxaa xal kuu ah?

WARSIDAHA AGA

Saleebaan xisaabta ka saar, waayo waad ogtahay in
uusan waxba haysan, isagaba uu eeddadii korsaar
ku yahay waalidna aysan magaalada u joogin oo
hooyadii iyo aabbihii labaduba ay miyi jiraan.

Ma xalkii uu kuu sheegayey ee ahaa in uu baadiyaha
kuula dhuumanayo ayaad maanta ka fursan weyday?
Dantu maantay waxay ku badday in aad gaari baa-
diyaha aadaya dusha sare ka raacdid oo aad ka tag-
tid magaaladii aad ku soo barbaartay oo ay joogeen
reerkaadii quruxda badnaa iyo asxaabtaadii giimaha
badnaa?

Si uusan canugga wax kaaga gaarin gawaarida yar-
yar ee raaxada ee baadiyaha aadda xitaa, saxiibkaa
ma kuu kirayn kari waayay oo maku saari waayey!
Deeqgaay, adduun ba'ay ayaad lugahaada ku doona-
tay maantase way ku haysataa, waxba ha welwelin
wax walba adaa is yeelay oo taladii iyo waanadii
aabbahaa raaci waayey. Maan iska dhinto maxaad u
lahayd maad hadda gaariga iska tuurtid? Muxuu sax-
iibkaa kaaga aamusan yahay? Ma kuu sheekeeyoo?
Mise telefoonka uu sitaa qofka uu kala hadlayo ayaa
kaa giima badan?

Iska daa walbahaarka, murugada badanna waxba
kuuma tarayso. Waa la joogaa halkaad rabteene
kabbiinka qabso oo gaariga ka soo dag. Marna ha
sugin Saleebaan in uu gacanta kaa gabtaa, waa kaa
goor hore gaariga ka booday ee bacdaadii buluugga
ahayd kuugu sida labadii baati ee aad guriga kala
S00 baxsatay.

Waxba ha ka welwelin nooca reerka aad u tegi doon-
tid, laakiin xusuuso aabbahaa murugadiisa iyo marka
uu ku waayo sida uu nogonayo.

Iska ilaali oodda, yaysan dharka kaa qgabsane
ninkaas geeska jira salaan, waa Saleebaan aabbihiis
e, hana illoobin in aadan mehersanayn oo reerka u

sheeg in canugga uu uurkaada gelay meher

w.Q.
Cabdulqaadir Cabdi (Jubba)

Hawlgalka AGA (Mission)

Ilaalinta afka hooyo, iba-furka hal-abuurkiisa

iyo turxaan-bixinta adeegsigiisa, qoraal iyo gawlba;
iyo inuu Af-Soomaaligu nogdo afka rasmiga ah
ee maamulka iyo waxbarashada geyiga Soomaalida.

